
Uno grando lauso fugué desvelado lou 15
de mai en presenci dis autourita loucalo, dis
autourita felibrenco e 6ucitano.

De poulidis oustesso nous an aculi e an dis-
tribui en chascun, lou prougramo de la ves-
prado : dins chaque libret, éro enseri un riban,
siegue rouge, siegue jaune, emé la deviso
“Que ten la lengo, ten la clau”, e la dicho en
prouvencau emé sa reviraduro en francés
qu’anavo faire lou capoulié déu Felibrige.

Li bon-jour e li poutoun éron pas en manco
en aquest fin de tantost, sus lou lindau doéu
Counséu Regiounau. Li manteneire di quatre
cantoun de Prouvénco, s’éron recampa sus
lou planesteu dou Porto-aigo, dins lou Quartié
de la Porto de z-Ais, quartié pas gaire treva
pér li Prouvencau de la bono ...

Aqui, n’éro clafi, a I'entour de Michéu Vazelle,
e doéu Capoulié, de la reino déu Felibrige
Angelico e de la réino d’Arle, Astrid Giraud,
poulido que noun sai.

Un desenau de majourau tirassavon pér aqui
(J-M. Courbet, A. Gabriel, R. Venture, R.
Raybaud, P. Fabre, B. Giély, P. Gautier M.
Desplanches, G. Revest, L. Durand) repre-
sentavon lou Counsistori.

Li coulour de Prouvénco fuguéron aubourado i
grand mast avans lou desvelamen de la lauso
e li discours d’usage.

Li jouine di Liceu Paul Cézanne e Jean
Monnet de z-Ais, emé soun proufessour,
Deidié Maurell mandéron lou le de la mani-
festacioun emé quauqui paraulo qu’an escri
d’aprés lou cant X dou “Pouemo déu Rose”.
Michéu Vauzelle, lou presidént de la Regioun
e tamben deputa, redigué coume a Maiano
qu’avié bén vouta pér la ratificacioun de la
Charto éuroupenco di lengo regiounalo a I'As-
semblado Naciounalo. Avian deja pres ate...
Basto ! Jaque Mouttet, capoulié déu Felibrige
endraié sa charradisso, sus la Prouvénco, la
Regioun, la latineta e la Mietrragno, fisangous
dins la duberturo regiounalo : — Trait d’union
entre 'Europe et la Méditerranée, la Région
Ssouhaite 'avenement d’un espace de paix et
de prosperité réellement partagé .

Lou teste nouta sus la lauso es tira de la
Réino Jano :

La Prouvenco, Madamo, aquelo perlo vostro,
Doéu mounde es I'abréujat, lou mirau e la mostro.
Despiéi I'urouso Nigo ounte l'arange créis,
Despiéi lis Isclo d’Or ounte jogo lou péis,
Jusqu’au barri neven que Briangoun aubouro,

A téuti li belesso e touti li tempouro.

Lou tambourinaire, majourau-baile déu
Felibrige, Andriéu Gabriel ero vengu emé sis
escoulan e sis estrumen pér nous acoumpa-
gna peér lou cant de la Coupo que fugué canta
religiousamen a l'unissoun per touti li partici-
pant. Piéi lou tantost se countunié dins I'Hotel
de la Regioun emé un forgo bel espetale dou
“Lou pouémo dbdu Rose” per lis escoulan de
Deidié Maurell.
Un béu bufet nous esperavo piéi dins li grand
saloun de la Regioun ounte avén pouscu turta
lou got de I'amista.

T.D.

Mistral en Regioun

Anniversari per li Parla dou Gard

A Mandiuel, I'assouciacioun Li Gént
doéu Bufaloun, beilejado pér Iou
Meéstre d’Obro Miquéu Fournier, a
agu rl'idéio de recampa, un cop pér
an, li gént d’aquéu despartamen pér
parla la lengo nostro.

Adounc, d’empiéi, touti lis an, cadun ven dire
un téste dins lou biais de soun terraire. A la
debuto, erian un cinquantenau dins la court
de la mediatéco, I'an darrié un centenau de
géent s’eron recampa dins la pisto dis areno
e li 22 teste legi fugueron téuti alesti per
I’6ucasioun.

Aquest an Lou Rescontre di Parla déu Gard
festejo soun desen anniversari, 'acamp se
debanara lou dimenche 15 de jun, bord que
la dimenchado d’avans saran noumbrous en
Aigo-Morto pér la Santo-Estello.

Per faire fésto, aquest an ges chausi de
sujet, cadun parlara emé soun cor de ¢o que
lou pertoco lou mai.

Lou debana d’aquesto bello journado:
- 11 ouro: Duberturo déu carrat d’escrivan

dins la sallo dis areno;
- 12 ouro 30: Taulejado souto li platano (se

fai béu tems),

- 15 ouro 30: Leituro di téste dins la salo dis
areno.

- 17 ouro: Escourregudo en cansoun dins
lou Gard per la couralo di Gent déu Bufaloun.

Per lou carrat d’escrivan o pér la taulejado,
se faire marca en sounant lou 06.10.23.82.89

Se voules entendre clanti la bello lengo
nostro, venés emé nautre lou dimenche 15
de jun, a Mandiuel e coume disien dins lou
tems:

— Benvengudo is estrangié!

